
Бегчы наперадзе  
цягніка

У часы Барыса Ельцына 
ды ранняга Уладзіміра Пуці-
на Крэмль шчодра аплачваў 
інтэграцыйныя дэкларацыі 
кіраўніка Беларусі. Наша краі-
на атрымлівала газ і нафту па 
досыць сімвалічных коштах. 
Аднак становішча паступова 
пачало мяняцца, бо расійская 
палітычная эліта канчаткова 
пераканалася, што танныя 
энерганосьбіты Лукашэнка 
спажывае з вялікім задаваль-
неннем, а ўзятыя на сябе 
абавязацельствы (адзіны ру-
бель, продаж найбольш пер-
спектыўных прадпрыемстваў 
расійскаму бізнесу і г.д.) не 
выконвае.

Таму цягам апошніх гадоў 
спробы афіцыйнага Мінска 
апеляваць да славянскага бра-
тэрства вялікага поспеху не 
мелі. Здавалася, што інтэгра-
цыйны козыр ператварыўся 

ў звычайную “шасцёрку”. Але 
сёлета становішча раптам па-
чало мяняцца.

Уладзімір Пуцін агучыў 
свой мегапраект — Еўразій-
скі Саюз. Па сутнасці, гэта 
чарговая спроба “собирания 
земель русских”, хіба што ў но-
вай абгортцы.

Аляксандр Лукашэнка па-
бачыў у гэтым шанц для сябе, 
за які адразу ўхапіўся. Спачат-
ку кіраўнік Беларусі надрука-
ваў артыкул, у якім падтрымаў 
пуцінскую ініцыятыву. А 18 
лістапада ў Маскве разам з 
прэзідэнтамі Расіі і Казахста-

на падпісаў дэкларацыю аб 
еўразійскай эканамічнай ін-
тэграцыі.

Але на гэтым справа не 
скончылася. Акрэсліваю-
чы бліскучыя перспектывы 
Еўразійскага Саюза, Лукашэн-
ка нават загаварыў пра расій-
скі рубель як магчымую адзі-
ную валюту ў межах новага 
аб’яднання.

У гэтым пытанні кіраўнік 
Беларусі пабег наперадзе цяг-
ніка. Нават кіраўнік Еўразійс-
кай эканамічнай камісіі, расій-
скі міністр Віктар Хрыстэнка, 
адзначыў, што гаварыць пра 
адзіную валюту пакуль зарана.

Як паведамляе AFP, ін-
цыдэнт адбыўся ў нядзелю 
каля 15.40 пад Гданьскам: 
увагу патрульных паліцы-
янтаў прыцягнулі дзіўныя 
паводзіны кіроўцы BMW на 
дарозе, і яны загадалі яму 
спыніцца.

За рулём машыны быў 
консул РФ у Паморскім ва-
яводстве Польшчы, ён быў 
нецвярозы. Алкатэстар па-
казаў 3 праміле алкаголю 
пры дапушчальнай норме ў 
0,2 праміле.

Пасля праверкі ды-
пламат (ён мае імунітэт) 
быў адпушчаны, аднак 
за руль ён больш не сеў 
— за ім быў выкліканы 
кіроўца.

gazeta.ru 

Каб аформіць падпіску “Тут і цяпер”, трэба адправіць смс са сваім адрасам 
на нумар 8 10 370 679 294 59 

польская паліцыя 
затрымала, а затым 
адпусціла расійскага 
консула, колькасць 
алкаголю ў крыві якога 
амаль у 15 разоў пе-
равышала дазволеную 
норму.

у  15  разоў 
больш  за 

дазВоленае

дарагі-Танны  газ
расійска-беларускі 
праект “нафта ў абмен на 
пацалункі” аднаўляецца. 
Масква зноў бярэ 
Лукашэнку на ўтрыманне.

Паводле інфармацыі расійскай газеты “Ведомости”, 
у 2013 годзе цана на газ для беларусаў можа ўвогуле на-
блізіцца да ўнутрырасійскай. І тады быццам бы да нас 
прыйдзе шчасце. Але нічога ў свеце не бывае бясплатным. 

Уладзімір Пуцін не так даўно недвухсэнсоўна прапа-
ноўваў Беларусі ўвайсці ў склад Расіі альбо рэспублікай, 
альбо шасцю абласцямі. Цяпер вядуцца размовы аб маг-
чымым размяшчэнні на тэрыторыі краіны расійскіх ра-
кетных комплексаў “Іскандэр”.

Прадаецца “Белтрансгаз” “Газпраму”.
На чарзе нафтаперапрацоўчыя заводы, “Беларусь-

калій” ды інш.
Як бы гэты танны расійскі газ не аказаўся б занадта да-

рагім для нашай незалежнасці… 

 РЭМаРКа Ў ТЭМУ

Расійскі “дракон” цяпер выглядае не надта пагразліва, але 
што гэта мяняе?

“…Лукашэнку нават 
не давядзецца чарговы 
раз “херыць” уласныя 

абавязацельствы. 
дастаткова будзе 

сказаць: “а я што?! я 
“за”! гэта ж назарбаеў 

не згаджаецца!”

віНцУК вЯчоРКа, паЛіТыК: 

“аСноўная пагроза —  
цяперашняя ўЛада”.

— Усяляк бывала ў гісторыі бе-
ларускай нацыі, і здавалася, з роз-
ных прычын, што перспектывы яе 
трываласці няма. 

Але заўсёды з’яўляліся нацы-
янальна адказныя эліты, няглед-
зячы на ўсе спробы іх выкасіць. 
І ў гэтым сэнсе я не думаю, што 
праз дзесяць гадоў нас чакае 
вось такая змрочная перспек-
тыва. Праўда, небяспека страты 
нацыянальнага імунітэту, мовы, 
цалкам рэальная. Вынікі нядаў-
няга перапісу — вельмі трывож-
ны сігнал. Таму што колькасць 
людзей, якія прызнаюць, што 
карыстаюцца беларускай мовай 
штодня, стала ніжэйшай за ЮНЭС-
КАўскія парогі. Думаю, што знач-
ную ролю тут адыграла цяпераш-
няя ўлада, якая разглядае вось 
гэтую фактычную рускамоўнасць 
беларусаў як тавар для продажу 
на Усход. І ў гэтым сэнсе без палі-
тычных змен гаварыць пра гаран-
тыі беларускай нацыі немагчыма. 
Цяперашняя ўлада ёсць асноўнай 
пагрозай для нацыянальнай са-
мабытнасці, а значыць — і для 
нацыянальнай перспектывы бе-
ларусаў.

РыГоР СіТНіца, МаСТаК: 

“гарадСкія БеЛаруСы Будуць заўСёды”.
— Беларусы застануцца і праз дзесяць, і праз сто гадоў. Не 

сумняваюся ў гэтым ніколькі. Іншая справа, што праблема заста-
ецца. Трэба ўсімі намаганнямі пашыраць ужыванне беларускай 
мовы. Але ні праз дзесяць, ні праз дваццаць гадоў яна нікуды не 
знікне. Я ў гэтым цалкам перакананы, хаця і падзяляю занепако-
енасць прафесара Лыча. Частка нацыі будзе рускамоўнай, але 
дастаткова носьбітаў мовы заўсёды будзе заставацца, каб ёй 
не знікаць нікуды. Мала таго, яны будуць узнікаць нават адтуль, 
адкуль мы і чакаць не будзем. Вось як зараз у асяроддзі пэўнай 
часткі гарадской моладзі раптам з’яўляецца пэўнае беларускае 
кола. 

Ёсць рэсурсы, на якія мы практычна не звяртаем увагі. 

Напрыклад, вёска сёння не 
з’яўляеца носьбітам і захавальні-
кам мовы. Цяпер гэта абсалютна 
трасянкавае асяроддзе. А вось 
горад... Наша вялікая заслуга, што 
мы мову перавялі з вясковага ста-
ну ў элітарны. Акурат гэта і ёсць 
адзін з гарантаў яе захавання.

ЗМіцЕР вайцюшКЕвіч,  
МУЗыКа: 

“даю гадоў Сто”.
— Я спадзяюся, што беларусы 

застануцца як нацыя. У нас ужо 
ёсць досвед жыцця ў такім стане, 
які называецца “ўсё гіне, але ж 
неяк жыве”. Беларусы нездарма 
прыдумалі анекдот пра шыбені-
ка, які “прыстасаваўся”. Мы трохі 
даўжэй працягнем у сённяшніх 
умовах — гадоў сто. Магчыма, 
усё гэта пяройдзе ў падполле, у 
сектанцтва, нейкае своеасаблівае 
стараверства беларускае. Нам 
важна перш за ўсё знайсці саміх 
сябе, а ў нас з гэтым праблема. 
З незалежнасцю дагэтуль не ве-
даем, што рабіць. Маю на ўвазе і 
ўладу, і люд паспаліты. Мы ўвесь 
час інтэгратары. Я даю Беларусі 
шанц — гадоў сто! Нават, калі ўсё 
будзе кепска, як цяпер.

ваЛЯНціН аКУдовіч, фіЛоСаф: 

“наша нацыя Будуецца на іншай МадэЛі”.
— Я думаю, шаноўны спадар Лыч, да якога я стаўлюся з па-

вагай, тут альбо паспяшаўся, альбо, як бывае ў пэўных жанрах 
літаратуры катастроф, дасылае нам папярэджанне.

Прафесар Лыч мае на ўвазе беларусаў як нацыю, якая будзе 
пабудавана на этналінгвістычнай мадэлі. І тады ў сваіх перасця-
рогах ён мае рацыю. Хаця ўсё роўна, па-мойму, тут ён гіпертра-
фаваў праблему. Мы з вамі жылі ў часы, калі беларускай мовы 
ўвогуле не было на гарадскіх вуліцах. І здавалася, што акрамя 
сябраў Саюза пісьменнікаў ніхто на ёй не размаўляе. Ніякіх шан-
цаў на адраджэнне ў яе няма. Прыйшлі 90-я, а разам з імі неза-
лежнасць, і сітуацыя стала выглядаць зусім інакш. 

Хаця той аптымізм пакрысе ўжо скісае. Але, калі казаць пра 
беларусаў як нацыю, трэба мець на ўвазе, што цалкам магчыма, 
што мы збудуемся не на этналінгвістычнай мадэлі, а на мадэлі 
грамадзянскай супольнасці. Закон і права агульныя для ўсіх, а 
культурныя дамінацыі будуць небазавымі. 

ТаццЯНа ЗаЛЕСКаЯ, НаСТаЎНіца БЕЛаРУСКай Мовы: 

“гэта ведае тоЛькі Бог”.
— Калі беларусам наканавана знікнуць як нацыі, дык тэрміны 

тут устанаўлівае пан Бог, а не пан Лыч. А пяцьдзясят гадоў назад 
яна не знікла, калі беларускія школы прыбралі з гарадоў, а ўча-
рашнія вяскоўцы саромеліся сваёй прыроднай беларушчыны і 
перавучваліся.

Дзесяць гадоў — гэта зусім не тэрмін для гісторыі. Але нават 
калі свядомых беларусаў застанецца адзін працэнт, нацыя ўсё 
роўна будзе заставацца. Нават калі тут нічога не застанецца, 
беларуская мова будзе гучаць у Амерыцы ці Польшчы, і нельга 
будзе сказаць, што нацыя знікла.

БЕЛаРУСКі ГіСТоРыК, доКТаР ГіСТаРычНых НавУК, 
пРафЕСаР ЛЕаНід Лыч:

— Ні адзін народ еўрапейскі не знаходзіцца на такой стадыі 
дэнацыяналізацыі, як беларусы. Я лічу, што ў саюзнай дзяржа-
ве 10 гадоў хопіць маскоўскаму Крамлю, каб ужо самі беларусы 
сказалі, што яны рускія, і мы як нацыя заканчваем сваё самас-
тойнае развіццё. Таму я, дзе толькі магу, выступаю супраць 
аб'яднання з Расіяй. Я лічу, што калі мы будзем самастойнай 
дзяржавай, то рана ці позна нешта ў нашым палітычным 
жыцці павінна змяніцца, што не ўвесь час будзе кіраваць на-
шай краінай чалавек, у якога за душой нічога нацыянальнага 
няма, які не толькі сам жыве рускамоўнымі каштоўнасцямі, а 
стараецца гэта распаўсюдзіць і на народ.

belaruspartisan.org

 даСЛоЎНа

ці зніКнуць беларуСы праз 10 гадоў?

 Па вопратцы застанемся беларусамі і праз тысячу га-
доў,  а  па  сутнасці?

Аднак Лукашэнка гэтым ра-
зам паспяхова сыграў на стру-
нах імперскай душы. Расійска-
му кіраўніцтву было прыемна 
пачуць такі энтузіязм хаўрус-
ніка, які сягае нават за межы 
агучаных планаў.

“іМперСкае Сада-Маза”
У выніку Лукашэнка напры-

канцы гэтага тыдня атрымае 
царскі падарунак. 25 лістапа-
да павінны быць падпісаны 
кантракты на пастаўкі газу 
ў Беларусь у 2012—2013 гг. 
Чакаецца, што ў наступным 
годзе “блакітнае паліва” будзе 
каштаваць Беларусі ўдвая тан-

ней — каля 150 USD за тысячу 
кубаметраў. Выгада Лукашэнкі 
ў гэтым выпадку складзе каля 
3 мільярдаў долараў. Менаві-
та Лукашэнкі, бо ён ужо адзна-
чыў, што цана на газ для бела-
рускіх спажыўцоў зменшана 
не будзе, а ўся эканомія будзе 
накіравана ў бюджэт, “каб да-
памагчы людзям”. Гэтая схема 
ўжо вядомая: тое ж самае бе-
ларускія ўлады казалі, калі ад-
мянялі льготы. Аднак простыя 
людзі ад такой “акумуляцыі 
сродкаў” толькі страцілі.

Атрымліваючы выгады ад 
прапановы зрабіць рубель 

адзінай валютай Еўразійскага 
Саюза, Лукашэнка практыч-
на нічым не рызыкуе. У гэтай 
справе непазбежны тупік. 
Ясна, што, напрыклад, прэзі-
дэнт Казахстана не адмовіцца 
ад уласнага права ажыццяўля-
ць эмісію, а друкаваць расій-
скія рублі яму не дазволіць 
Масква. Таму Лукашэнку нават 
не давядзецца чарговы раз 
“херыць” уласныя абавяза-
цельствы. Дастаткова будзе 
сказаць: “А я што?! Я “за”! Гэта 
ж Назарбаеў не згаджаецца!”

Смешна ў гэтай сітуацыі вы-
глядаюць расійскія кіраўнікі. 

Яны ўжо маюць досвед да-
моўленасцей з Лукашэнкам 
па адзінай валюце. Тая павін-
на была з’явіцца ў так званай 
саюзнай дзяржаве Беларусі 
і Расіі яшчэ ў 2005 годзе. Але 
праз непрыхаваны сабатаж 
афіцыйнага Мінска фінанса-
вае аб’яднанне было скаса-
вана на этапе абмеркавання 
праекта.

Цяпер Масква чарговы раз 
наступае на тыя ж самыя граб-
лі і зноў гатова за гэта плаціць. 
Такое вось атрымліваецца “ім-
перскае сада-маза”.

ваЛЯНціН Сыч

дарагі-Танны  газ

у тым выпадку, калі суд пагодзіцца 
з патрабаваннем абвінавачання, 
“вясна” пазбавіцца свайго офіса, 
які месціцца ў кватэры Бяляцкага.

Пракурор запатрабаваў пакараць 
кіраўніка праваабарончага цэнтра 
“Вясна” Алеся Бяляцкага 5 гадамі ка-
лоніі строгага рэжыму з канфіскацыяй 
маёмасці. У адказ адвакат Дзмітрый 
Лаеўскі аспрэчыў усе доказы віны Бя-
ляцкага і запатрабаваў прызнаць яго 
цалкам невінаватым. Сам жа Алесь Бя-
ляцкі дадае: улады намагаюцца знішчы-
ць праваабарончы рух у краіне. І працэс 
над ім, а таксама пакаранне, запатраба-
ванае пракурорам, — сведчанне гэта-
му.

З такім меркаваннем цалкам згодны 
і паплечнік Алеся Бяляцкага Валянцін 
Стэфановіч. І ў складаную сітуацыю “Вяс-
ну”, паводле яго слоў, паставіць не толькі 
адсутнасць кіраўніка ў выніку абвінаваў-
чага прысуду. Пад канфіскацыю, на якой 
настойвае пракурор, трапляе мінская 
кватэра Бяляцкага, дзе зараз месціцца 
офіс “Вясны”. А без яго праваабаронцы 
апынуцца на вуліцы.

Валянцін Стэфановіч: “З пункта глед-
жання ўлад, не скарыстацца магчымасцю 
адабраць офіс у “Вясны” і не стварыць 
дадатковыя праблемы для арганізацыі 
было б нелагічна. Таму, я мяркую, прысуд 

будзе жорсткі, звязаны з пазбаўленнем 
волі і канфіскацыяй маёмасці. А таму ў 
нас будуць праблемы з офісам”.

На тое, што канфіскацыя маёмасці 
Алеся Бяляцкага моцна ўдарыць па ўсёй 
іх арганізацыі, звяртае ўвагу і калега пад-
суднага Таццяна Равяка. Без кіраўніка і 
без офіса нармальна выконваць праваа-
барончую работу ім будзе складана.

Таццяна Равяка: “Нельга сказаць, 
што для нас гэта лёгка — аднавіць ра-
боту ў ранейшым аб’ёме і без кіраўніка 
арганізацыі. Мы гэтым займаемся ўвесь 
час знаходжання Алеся пад вартай (з 4 
жніўня. — “Еўрарадыё”). А ў выпадку 
пазбаўлення нас офіса мы будзем шукаць 
месца, дзе зможам прадоўжыць нашую 
дзейнасць. У любым выпадку, дзейнасць 
усяго праваабарончага цэнтра “Вясна” не 
спыніцца”.

Не сумняваецца ў тым, што ў справе 
Бяляцкага больш палітыкі, чым экано-
мікі, і кіраўнік аддзела Усходняй Еўропы 
і Цэнтральнай Азіі Міжнароднай федэра-
цыі за правы чалавека Саша Кулаева. 
Да таго ж яна дае вельмі нізкую ацэнку 
падрыхтоўцы да працэсу абвінаваўчага 
боку.

Саша Кулаева: “Абвінавачанне ўразі-
ла нас сваёй неабгрунтаванасцю. Доказ-
ная база была надзвычай слабай, даку-
менты былі аформлены з парушэннем 
усіх магчымых норм і законаў. Цэлы шэраг 
сведчанняў дэманстраваў палітычную 
волю, што стаіць за гэтым працэсам, і 
адсутнасць элементарных спроб прыт-
рымлівацца норм законнасці”.

Знайшла шмат фармальных парушэн-
няў у гэтай справе і адвакат Тамара 
Сідарэнка. Дарэчы, менавіта яна абара-
няла ў судзе экс-кандыдата ў прэзідэнты 
Уладзіміра Някляева.

Тамара Сідарэнка: “Кажучы проста, 
справа расследавана няважна. У ёй няма 
бясспрэчных доказаў, і гэта вельмі сум-
на, калі асноўныя доказы доказамі не 
з’яўляюцца, але на іх падставе будзе вы-
несены абвінаваўчы прысуд”.

У той жа час калегі Алеся Бяляцкага 
не спадзяюцца на тое, што яго неўзабаве 
(пасля пэўнага гандлю з Захадам) вызва-
ляць. Валянцін Стэфановіч сцвярджае, 
што ўлады спынілі гандаль палітзняволе-
нымі.

Валянцін Стэфановіч: “На гэта ўскос-
на паказвае тое, што працэс вызвалення 
палітвязняў увогуле спыніўся. І, павод-
ле пэўнай інфармацыі, ніхто ні ад каго 
больш не патрабуе памілаванняў і гэтак 
далей”.

У той жа час В.Стэфановіч гаворыць, 
што рэакцыя міжнароднай супольнасці 
на прысуд Бяляцкаму на Захадзе будзе 
вельмі жорсткай. А старшыня савета пра-
ваабарончага цэнтра “Мемарыял” Алег 
Арлоў абяцае, што будзе звяртацца па 
дапамогу да ўлад Расіі.

ЗМіцЕР ЛУКашУК

МаёМаСць бяляцКага 
КанфіСКуюць, Каб 
знішчыць “ВяСну”?

 З першых вуснаў

на днях былы дэпутат па-
латы прадстаўнікоў гене-
рал-маёр валерый Фралоў 
абвясціў, што ў Беларусі 
плануецца стварэнне 
грамадскага аб'яднання 
«афіцэрскі сход». 

На першы погляд, ідэя быц-
цам бы нядрэнная, і гучыць 
прыгожа. Аднак за апошнія 
гады было некалькі спроб 
стварыць нейкую незалежную 
афіцэрскую арганізацыю, але 
ўсе яны не ўвянчаліся поспе-
хам... Мяркуючы па камента-
рах на інтэрнэт-форумах, но-
вую ініцыятыву Фралова ўжо 
не ўспрынялі сур'ёзна і асуд-
зілі на правал.

“Тут і цяпер” не стала 
хадзіць кругом ды навокал, 
а задала некалькі пытанняў 
самому Валерыю Фралову. 
Варта заўважыць, што генерал 
адрэагаваў спакойна, адразу 
заўважыўшы, што да крытыкі 
яму не прывыкаць.

— Я ведаю шмат розных 
праектаў, якія ажыццяўля-
юцца ў Беларусі: у нас ёсць 
праўда БНФ, праўда сацыял-
дэмакратаў, праўда «Гавары 
праўду», — кажа Валерый 
Дзмітрыевіч. — Я палічыў 
магчымым, каб у нас, афіцэ-
раў, таксама была свая праў-
да. Думка аб стварэнні такой 
арганізацыі саспела даўным-
даўно, і не толькі ў мяне: ідэя 
блізкая шмат каму з тых, хто 
носіць пагоны. Аб тым, што ў 
выніку атрымаецца, не хачу 
загадваць. Адразу скажу, што 
мы не задумваем нічога супра-
цьзаконнага і рэвалюцыйнага. 

Наадварот, маем намер дзей-
нічаць строга ў рамках закона.

— Вы пажартавалі, калі 
сказалі: «З улікам настрою 
цяперашняга кіраўніцтва 
краіны на сур'ёзны ўздым 

узроўню тэрытарыяльнай 
абараназдольнасці мы гато-
вы ў якасці кансультантаў, 
дарадцаў і спецыялістаў 
аказаць садзейнічанне гэта-
му працэсу»?

— Мы на самай справе га-
товы падтрымаць Аляксандра 
Рыгоравіча з яго мудрай заду-
май стварыць войскі тэрыта-
рыяльнай абароны. І можам 
аказаць садзейнічанне мала-
дым генерал-губернатарам, 
тым больш асобныя з іх нао-
гул пораху не нюхалі, у войску 
не служылі. А сярод тых, хто 
падтрымаў ідэю стварэння 
«Афіцэрскага сходу», ёсць 
буйныя спецыялісты, якія 
прайшлі Афганістан, Чачню. 
Чаму б не выкарыстаць іх во-
пыт? Вось, напрыклад, узяць 
Сашу Камароўскага. Я неяк 
прыязджаў да яго, і пакуль 
мы 15 метраў прайшлі, з ім ча-
лавек пяць павіталіся! І такія 
аўтарытэтныя хлопцы ёсць у 
кожным горадзе.

— У рамках прававога 

поля вы плануеце змяніць 
заканадаўства аб выбарах. 
Адным з пунктаў вашай 
праграмы на недалёкую бу-
дучыню значыцца «Удзел і 
падтрымка Дзмітрыя Уса ў 
арганізацыі і правядзенні 
рэферэндуму па змене Вы-
барчага кодэкса Рэспублікі 
Беларусь". Няўжо верыце, 
што паспееце гэта зрабіць 
да маючых адбыцца парла-
менцкіх выбараў?

— Думаю, што гэта цалкам 
рэальна. Мне падабаецца па-
дыход былога кандыдата ў 
прэзідэнты Дзмітрыя Уса, які 
прайшоў праз турму па справе 
19 снежня. Вось Уладзімір Няк-
ляеў заклікае казаць праўду. 
На мой погляд, самае галоўнае 
змяненне ў нас можа адбыц-
ца тады, калі пачнуць казаць 
праўду члены выбарчых ка-
місій. Магчыма, наша ініцыяты-
ва падштурхне іх да гэтага.

А калі шчыра, то мяне хва-
люе, што некаторыя нашы 
апазіцыйныя правадыры ба-
чаць у нас перш за ўсё нейкіх 
канкурэнтаў. І ў блогах чытаў: 
маўляў, сабраліся, «молью 
траченные». Ну няхай да мяне 
хто-небудзь з гэтых каментата-
раў падыдзе — мы разбярэм-
ся, каго тут моль пакусала…

Яшчэ раз хачу падкрэсліць: 
стварэнне «Афіцэрскага схо-
ду» — не мая асабістая ініцы-
ятыва. У мяне вось нядаўна 
«Белгазета» спыталася: "А калі 
Аляксандр Рыгоравіч вам па-
саду прапануе?" Я сказаў: «Не!».

— Але пры гэтым вы не 
страчваеце надзею патра-
піць у Палату прадстаўні-
коў…

— А вось у парламент я 
з задавальненнем! Я ўжо да-
сведчаны парламентарый, 
шмат што ведаю і ўмею. (Смя-
ецца).

— Ну, а калі не атрыма-
ецца змяніць Выбарчы ко-
дэкс, усё роўна будзеце вы-
лучаць сваю кандыдатуру?

— Я над гэтым пытаннем 
сур'ёзна думаю. Мне, вядома, 
не хочацца быць ворагам для 
тых, хто мае намер байката-
ваць выбары. На мой погляд, 
маштабнага байкоту ўсё роўна 
не атрымаецца — няма той 
сілы, якая здольна яго аргані-
заваць. А ігнараванне выбараў 
дазволіць уладзе ў больш спа-
койнай абстаноўцы правесці 
выбары і прызначыць туды 
прадстаўнікоў псеўдаапазіцыі. 
Думаю, не выкарыстоўваць маг-
чымасць, якую даюць любыя 
выбары, проста недаравальна.

Што ж тычыцца нашай 
канкрэтнай дзейнасці, то не 
хачу пакуль што кідацца гуч-
нымі словамі. Спачатку трэба 
зрабіць пару добрых спраў. 
Арміі і царкве, як паказваюць 
сацапытанні, людзі яшчэ давя-
раюць. І мы будзем не толькі 
“кукарэкаць”, а аказваць да-
памогу тым, хто ў ёй на самай 
справе мае патрэбу. 

Мы паспрабуем працаваць 
так, каб было менш крытыкі, 
але пры гэтым гатовы слухаць і 
прымаць любыя заўвагі. Галоў-
нае, каб яны не былі пустымі, 
бо ў нас некаторыя (і такіх ня-
мала) як робяць? Сядуць перад 
камп’ютарам, абзавуць на фо-
руме такім-сякім, раскрытыку-
юць у пух і прах і ўсё на гэтым. 
Так няправільна, сябры. Столь-
кі ў нас гэтых камп’ютарных ге-
рояў развялося, кашмар про-
ста! Вось таму я і кажу: давайце 
рабіць нешта рэальнае.

ад РЭдаКцыі
Адзначым са свайго боку, 

што прадстаўнікі апазіцыі 
выступалі з самымі рознымі 
ініцыятывамі, якія павінны 
былі кардынальным чынам 
паўплываць на грамадска-
палітычную і сацыяльна-
эканамічную сітуацыю ў 
краіне. Іх лёс у абсалютнай 
большасці выпадкаў пада-
ваўся незайдросным. 

Паглядзім, што на гэты 
раз выйдзе з фралоўскага 
пачыну на самай справе.

МаРыНа МіТ

В.фралоў Супраць 
КаМп’юТэрных геніяў

“Лукашэнка думае, што 
народнае апалчэнне будзе 
яго абараняць. Але яго ніхто 
абараняць не будзе", — так 
калісьці публічна пракамен-
таваў заяву кіраўніка дзяржа-
вы на сустрэчы з міністрам 
абароны сустаршыня арг-
камітэта па стварэнні руху 
ветэранаў баявых дзеянняў 
у Афганістане "Абаронцы 
Айчыны" Аляксандр Кама-
роўскі. 

 У ТЭМУ

“…Мы будзем не толькі 
“кукарэкаць”, а аказваць 
дапамогу тым, хто ў ёй на 

самай справе мае патрэбу”.

Ніякай зброі, ніякай рэвалюцый – лозунг новага афіцэрскай 
ініцыятывы

у мінулых нумарах “тут 
і цяпер” даследавала, ці 
можна пражыць мін-
чаніну на бюджэт пра-
жытачнага мінімуму (з 
1 лістапада 2011 года па 
31 студзеня 2012 года 
БпМ у сярэднім на душу 
насельніцтва складае 
574 790 рублёў).

Мінчане ў ацэнках былі катэгарычныя: 
у сталіцы на БПМ нерэальна не тое што 
пражыць, але і паўнацэнна харчавацца 
цэлы месяц. Можа, гэтага бюджэту хапае 
на жыццё на перыферыі? “Тут і цяпер” 
апытала прадстаўнікоў некалькіх бела-
рускіх рэгіёнаў.

“у СтаЛічныя краМы СтараюСя  
  не заходзіць”

Распавядае Алег Давыдаў з Нясві-
жа:

— У нас з жонкай на дваіх зарплата 
амаль у 4 БПМ, і  гэтай сумы са скрыпам 
хапае на месяц. Гэта пры тым, што пад бо-
кам у нас Сноўскі агракамбінат, таму мяс-
ных прадуктаў выбар неблагі — можам 
сабе дазволіць шпікачкі па 22 тысячы, 
каўбасу “Пралеска” за 18, хоць і другога 
гатунку, але нічога, смачную… І ўсё адно 
ў тыдзень толькі харчаванне забірае каля 
150 тысяч, пры тым, што вельмі істотна 
дапамагаюць бацькі, і ўся сельскагаспа-
дарчая прадукцыя нам дастаецца “на 
халяву”. Тое ж з камуналкай: у нас свой 
дом, таму не даводзіцца, як многім мала-
дым сем’ям, здымаць кватэру. У Нясвіжы 
цяпер трохпакаёвая кватэра каштуе 100 
долараў, і некаторыя мае знаёмыя, якія 
яшчэ вясной маглі сабе гэта дазволіць, 
цяпер з’язджаюць назад да бацькоў…

Пражыць выключна на БПМ цэлы ме-
сяц? Ну, не ведаю… У нас толькі выплаты 
па крэдытах за пральную машыну, газа-
вую пліту і халадзільнік складаюць больш 
за 600 тысяч. Або вось у верасні я набыў 
сабе зімовы абутак — 560 тысяч аддаў, і 
гэта яшчэ больш-менш нармальная цана. 
Ці яшчэ прыклад: нядаўна мы з жонкай 

даведаліся, што чакаем дзіця, ездзілі ў 
сталіцу на ультрагукавое даследаванне, 
дык 250 тысяч аддалі, без уліку дарогі. 
Гэта ў які артыкул выдаткаў запісваць? 
Увогуле, хіба такія “форс-мажоры”, як на-
родзіны, вяселле ці хаўтуры, прадуглед-
жаны чыноўнікамі пры разліку БПМ? На 
маю думку, пражыць у райцэнтры мож-
на за 1 мільён на аднаго чалавека і тое ў 
тым выпадку, калі ў цябе няма праблем з 
жыллём і здароўем. А як у Мінску з такімі 
грашыма, нават не ўяўляю. Калі бываю ў 
вас, у крамы стараюся не заходзіць, бо 
засмучаюся.

“пачаЛа адчуваць  
  СяБе жаБракоМ”

Тым не менш, расцягнуць БПМ на ме-
сяц і не выпрастаць пры гэтым ногі па 
нашай просьбе паспрабавала Ліза Мар-
кевіч з Полацка. 

— Я была абсалютна пераканана, што 
мне як учарашняй студэнтцы, якая мае 
сціплыя запыты і прызвычаілася жыць 
на вельмі невялікую стыпендыю, уклас-
ціся ў 575 тысяч ў месяц як раз плюнуць, 
— прызнаецца дзяўчына. — Але нават 
пасля прыкладнай калькуляцыі імпэту 
паменела. Я ж выпусціла з-пад увагі той 
момант, што месца ў інтэрнаце мне абы-
ходзілася ў 15 тысяч рублёў, а двухпакаё-
вая кватэра, якую мы здымаем з сяброў-

кай, каштуе 50 долараў з кожнай плюс 
камуналка. Тут, лічы, увесь БПМ на адно 
толькі жыллё і ідзе. Але я “па-чэснаму” 
вырашыла адмінусаваць ад зададзенай 
сумы толькі сваю палову камунальных 
плацяжоў — 65 тысяч, а на астатнія 509 
тысяч пражыць, колькі атрымаецца. Да-
лей раскідала іншыя неабходныя выдаткі: 
праезд на работу і дамоў — каля 40 тысяч 
на месяц (можна было б ездзіць на веласі-
педзе, але нават на танны велік айчыннай 
вытворчасці не тое што БПМ, а і ўсёй маёй 
зарплаты ў 1 мільён ледзь хопіць); мабіль-
ны тэлефон — 10 тысяч на месяц, жаночы 
“гігіенічны набор” — як мінімум столькі ж. 
Яшчэ 100 тысяч дабавіла да раней адклад-
зеных 200 і набыла сабе цёплы абутак, а 
то, калі на зіму гледзячы ў лёгкіх туфліках 
буду бегаць, потым на лекі больш аддам. 
Астатніх 350 тысяч мне хапіла… на два 
тыдні. Гэта пры тым, што ўсякія забаў-
ляльныя рэчы — кіно, канцэрты, пасяд-
зелкі з сябрамі ў кафэ — былі выключаны 
са спісу выдаткаў увогуле. Грошы я траці-
ла толькі на прадукты і абсалютныя неаб-
ходнасці кшталту зубной пасты, шампуня 
і, прабачце, туалетнай паперы. У выніку 
эксперымент я згарнула датэрмінова, 
бо, па-першае, злавіла сябе на тым, што 
ў прадуктовых крамах разглядаю паліцы 
галоднымі вачыма, а па-другое, пачала 
адчуваць сябе жабраком, раздражняцца 
па дробязях, нават горш спаць… Ану яго, 
гэты пражытачны мінімум! У свой мільён 
заробку я пакуль што ўкладваюся, а ў 
наступным годзе планую знайсці падпра-
цоўку, каб думаць не пра грошы, а пра 
сябе любімую — пра вандроўкі па новых 
месцах, магчымае стварэнне сям’і і іншыя 
прыемныя рэчы.

Міжволі прыходзіш да высновы, што 
БПМ — гэта нейкая міфічная велічыня, 
якую Саўмін кожны раз з вялікім спаз-
неннем складае ў пазаўчарашніх цэнах 
для нейкага загадкавага сярэднеста-
тыстычнага беларуса. Які жыве, відаць, 
у той Беларусі, якую паказваюць па 
тэлевізары.

віКТоРыЯ пРаКаповіч

бпМ яК Міфічная Велічыня

Нагадаем, што з 1 лістапада ў аб-
ласных і раённых цэнтрах таксама 
падаражэў праезд — да 1100 рублёў 
за 1 паездку; павялічыліся тары-
фы на прыгарадныя маршруты — у 
сярэднім на 77—78%, ды і ўсе астат-
нія падаражанні — камунальных, 
паштовых паслуг мабільнай сувязі, 
лекаў, алкаголю і цыгарэт, паліва — 
закранаюць правінцыю ў той жа сту-
пені, што і сталіцу.

 да вЕдаМа

Колькі тавараў змяшчалася ў “прадуктовую” частку БПМ у маі і колькі  
ўваходзіць у лістападзе 2011 года

Тавар
Цана ў маі 2011 

года за кг/ 
адзінку

Колькасць тава-
раў, якія можна 

было набыць 
на “прадукто-

вую” частку 
БПМ (195 658 

рублёў)

Цана на  
1 лістапада за 

кг/адзінку 

Колькасць 
тавараў, якія 

можна набыць 
на “прадукто-

вую” частку 
БПМ (335 667 

рублёў)

Тушкі кур 9 920 19,7 25 100 13,4

Цыбуля 2 870 68,1 3 500 96

Цукар 3 600 54,3 7 000 48

Чай "Прынцэ-
са Нуры" 3 800 88,3 8 000 42

Булачка 600 326 1 500 223

Новыя прапановы па БПМ падобныя на 
гэтыя  агрызкі

усіх, хто плануе паступаць 
у беларускія вну, акрамя 
выпрабаванняў цт чакае 
яшчэ адна неспадзяван-
ка: правілы паступлення, 
хутчэй за ўсё, будуць 
істотна зменены. 

хто прайграе
Адпаведны праект, падрых-

таваны Міністэрствам аду-
кацыі, цяпер знаходзіцца на 
ўзгадненні ў Адміністрацыі 
прэзідэнта. “Тут і цяпер” вы-
светліла, каму з абітурыентаў 
загадзя не пашанцавала са 
“шчаслівымі білецікамі”.

…вЯСКоЎцаМ. 
Асобны конкурс для га-

радскіх і сельскіх абітурыен-
таў будзе цалкам скасаваны. 
Цяпер усе мусяць паступаць 
на аднолькавых умовах, неза-
лежна ад прапіскі. 

“Дарэчы, што тычыцца 
абурэнняў “гараджан” (маў-
ляў, іх выціскаюць з інстыту-
таў “калгаснікі”), то я яшчэ пас-
прачалася б наконт таго, каму 
гэты пункт прынясе больш 
карысці, — разважае выклад-
чыца англійскай мовы Інэса 
Чуб, якая ўжо 7 гадоў працуе 
рэпетытарам са школьнікамі 
старшых класаў. — Па маіх 
назіраннях, часцей менавіта 
вяскоўцы праяўляюць боль-
шую адказнасць і дысцыпліну 
на занятках”.

…іЛьГоТНіКаМ. 
Распрацоўшчыкі праекта 

прапаноўваюць залічваць 
без уступных іспытаў толькі 
пераможцаў і прызёраў рэс-
публіканскіх і міжнародных 
алімпіяд , конкурсаў і спабор-
ніцтваў. А вось пасля залічэн-
ня для некаторых катэгорый 
студэнтаў будуць дзейнічаць 
ільготы — вызваленне ад пла-
ты за вучобу, прадастаўленне 
месца ў інтэрнаце або атры-
манне льготнага крэдыту.

…ЗавочНіКаМ. 
Прымаць на завочныя ад-

дзяленні зноў будуць толькі 

тых, хто працуе (праўда, не 
вельмі зразумела, ці абавяз-
кова ўладкоўвацца па будучай 
спецыяльнасці, альбо падыд-
зе любы запіс у працоўнай 
кніжцы). 

Цяпер, паводле статыстыкі, 
палова ўсіх першакурснікаў — 
завочнікі, а пасля ўвядзення 
новых правіл, як разлічваюць 
чыноўнікі Мінадукацыі, коль-
касць студэнтаў завочных 
аддзяленняў зменшыцца ў не-
калькі разоў — у перспектыве 
да 30—40 тысяч чалавек. Не ў 
апошнюю чаргу гэтаму пасад-
зейнічае і армія: з нядаўняга 
часу завочнікі адтэрміноўкі на 
час вучобы не маюць.

…пЕдаГоГаМ. 
У тых, хто паступае на пе-

дагагічныя спецыяльнасці на 
ўмовах мэтавай падрыхтоўкі, 
будуць патрабаваць рэка-
мендацыі педсаветаў устаноў 
адукацыі. З аднаго боку, та-
кая мера павінна абараніць 
дзіцячыя сады, школы, вучы-
лішчы і тыя ж ВНУ ад пэўнай 
колькасці выпадковых люд-
зей у прафесіі. З іншага ж, і без 
таго небагатая колькасць ма-
ладых высокаадукаваных на-
стаўнікаў рызыкуе стаць яшчэ 
меншай: камусьці не дадуць 
характарыстыку, зводзячы ра-
хункі, хтосьці і сам не пажадае 
яе выпрошваць…

хто выйграе
Зрэшты, ёсць і тыя, каму 

новыя правілы дадуць пэўныя 
прэферэнцыі. 

Расіяне, а таксама грамад-
зяне Казахстана, Кыргызста-
на, Таджыкістана, і беларусы, 
якія пастаянна пражываюць 

за мяжой. 
Ім даецца магчымасць не 

здаваць іспыты, а паступаць 
па выніках субяседавання.

“МЭТавіКі”. 
Пералік спецыяльнасцей, 

па якіх вядзецца мэтавая 
падрыхтоўка, мяркуецца да-
поўніць спецыяльнасцямі 
землеўладкавання і зямель-
нага кадастра. Таксама з 30 
да 60% ад кантрольных лічбаў 
павялічыцца мэтавы прыём на 
сельскагаспадарчыя спецы-
яльнасці.

“пТвшНіКі”. 
Працэдуру прыёму ў ССНУ 

на аснове агульнай базавай 
адукацыі мяркуецца спрас-
ціць: залічваць жадаючых 
па конкурсе сярэдняга бала 
школьнага атэстата.

іНшаГаРодНіЯ. 
Падаць дакументы ў ВНУ 

зможа не толькі сам абітуры-
ент, але і яго давераныя асобы 
(што мусіць быць заверана на-
тарыусам).

Акрамя таго, у задачах 
уступнай кампаніі зменяцца 
некаторыя важныя лічбы. На-
прыклад, пры паступленні на 
прыродазнаўча-навуковыя 
і тэхнічныя спецыяльнасці 
колькасць набраных балаў па 
профільных прадметах будзе 
памнажацца на каэфіцыент 
2. Са слоў старшыні Дзярж-
камісіі па кантролі за ходам 
падрыхтоўкі і правядзення 
ўступных іспытаў у ВНУ і ССНУ 
ў 2011 годзе Анатоля Рубіна-
ва, атрымліваецца, што “па 
суме балаў школьнага атэс-
тата і трох іспытаў ЦТ цяпер 
можна набраць 600 балаў, а не 

400, як было раней”. З’явіцца і 
мінімальны бал ЦТ, без якога 
ў абітурыента ў ВНУ нават не 
прымуць дакументы.

а інакш пачкаМі  
ў акадэМію МіЛіцыі

Здаецца, прапанаваныя но-
ваўвядзенні — гэта перамога 
здаровага сэнсу і здаровай 
канкурэнцыі над мешанінай з 
ільгот, блату і няўцямнай сістэ-
мы ацэньвання ведаў. Але пад-
час рэалізацыі такіх праектаў 
часта з’яўляюцца розныя пад-
водныя камяні, не заўважаныя 
распрацоўшчыкамі. Ды і мно-
гія практыкі сістэмы адукацыі, 
у адрозненне ад кабінетных 
тэарэтыкаў, ад новых правіл 
не ў захапленні.

— Асаблівай здаровасці ў 
гэтых прапановах я, шчыра 
кажучы, не бачу, — адзначае 
былы прарэктар БДУ Ана-
толь Паўлаў. — Хіба толькі 
за адмену ўсякіх ільгот я “за” 
абедзвюма рукамі. Мусіць 
быць толькі адна льгота — уз-
ровень ведаў. Што тычыцца 
дзяцей-сірот і тых, хто застаў-
ся без апекі бацькоў, то для іх 
дзяржава абавязана стварыць 
не льготы, а ўсе ўмовы для 
атрымання годнага ўзроўню 
ведаў, каб такія дзеці маглі 
канкурыраваць з усімі астат-
німі. А далей — прабач, дарагі, 
сам вучыся і прабівайся.

Што ж да змен у падліку 
балаў, то я ніяк не зразумею 
сістэму тэстаў, не з’яўляюся 
прыхільнікам ні нашага ЦТ, ні 
АДЭ ў Расіі, паколькі ні да чаго 
добрага гэта не прывядзе. Не 
сакрэт жа, што многія, так бы 
мовіць, тыцкаюць пальцам у 
неба, ставяць “птушкі” наўгад 
і набіраюць пры тым неблагія 
балы. Узровень складанасці 
тэстаў, як і ўзровень школь-
ных ведаў, зніжаюцца з кож-
ным годам. 

Для таго, каб адукацыя — 
вышэйшая і сярэдняя — была 
якаснай, патрэбна яе маштаб-
ная рэформа, перакананы эк-
сперт. А яшчэ — зусім іншая 
сістэма фінансавання, якая 
б вярнула прафесіі педагога 
прэстыж і сацыяльную пры-
вабнасць. Інакш абітурыенты 
так і будуць пачкамі ісці ў Ака-
дэмію міліцыі, бо міліцыяне-
ры маюць поўны сацыяльны 
пакет і гарантыі, а высокааду-
каваныя кадры ў розных сфе-
рах з’язджаюць працаваць за 
мяжу…

віКТоРыЯ пРаКаповіч.

Сюрпрызы  прыёМнай  
КаМпаніі-2012 

З жыцця рэгіёнаў

прадпрыемствы шклоўс-
кага і круглянскага 
раёнаў Магілёўскай воб-
ласці не разлічваюцца з 
будаўнікамі круглянскага 
пМк-266 за выкананую 
працу. Сума запазыча-
насці за ўжо выкананыя 
аб’ёмы работ складае 
некалькі дзясяткаў міль-
ярдаў рублёў.
не дапаМагаюць  
МедаЛі і званні

Па паведамленню круглян-
скай раённай газеты “Сель-
скае жыццё”, напрыканцы мі-
нулага тыдня Круглянскі раён 
наведаў намеснік прэм’ер-
міністра РБ Валерый Іваноў, 
які адначасова з’яўляецца 
дэпутатам Палаты прадстаўні-
коў Нацыянальнага сходу 
краіны ад Бялыніцкага, Круг-
лянскага і Шклоўскага раёнаў 
Магілёўскай вобласці.

На прыём да дэпутата і 
віцэ-прэм’ера разам з іншымі 
грамадзянамі завітаў і кіраўнік 
Круглянскага ПМК-266 Мі-
калай Патрончык. Дарэчы, 
падначаленае яму прадпры-
емства лічыцца адной з леп-
шых будаўнічых арганізацый 

у краіне, яно неаднаразова 
ўшаноўвалася месцам на аб-
ласной і рэспубліканскай “До-
шцы гонару”. А сам спадар 
М.Патрончык, які ўзначальвае 
арганізацыю з 1995 года, узна-
гароджаны медалём “За пра-
цоўную адзнаку” і мае званне 
“Заслужанага будаўніка Рэс-
публікі Беларусь”.

Аднак гэтага аўтарытэта не 
хапае на тое, каб дамагчыся 
вяртання даўгоў і даводзіца 
скардзіцца вышэйшаму на-
чальству. Вось ён і распавёў 
Валерыю Іванову пра тое, што 
зараз прадпрыемства трапіла 
ў вельмі складаную сітуацыю 
з-за таго, што арганізацыі (у 
першую чаргу сельскагаспа-
дарчыя) Шклоўскага і Круглян-
скага раёнаў не разлічваюцца 
за ўжо выкананыя будаўнічыя 

работы. Пытанне стаіць аб 
суме ў некалькі дзясяткаў 
мільёнаў рублёў. Між тым 
круглянскае ПМК-266 пра-
цягвае ўзводзіць цэлы шэраг 
жывёлагадоўчых комплексаў 
у тых жа Шклоўскім і Круглянс-
кім раёнах і з’яўляецца асноў-
ным выканаўцам будаўнічых 
работ на большасці аб’ектаў у 
ААТ “Александрыйскае”, цэн-
тральная вёска якога лічыцца 
“малой радзімай” кіраўніка 
дзяржавы. 

Дарэчы, ён таксама не-
аднойчы хваліў круглянскіх 
будаўнікоў, але яны, як гаво-
рыцца, больш ахвотна ўзялі б 
грашыма… 

катаСтроФы няМа?
Узгаданая праблема 

не была навіной для віцэ-

прэм’ера, аднак нічога канк-
рэтнага Валерый Іваноў адка-
заць не здолеў. Адзінае, што 
адзначыў віцэ-прэм’ер і дэпу-
тат, гэта тое, што менавіта з-за 
адсутнасці рэальных крыніц 
фінансавання ўраду давяло-
ся скараціць запланаваныя 
аб’ёмы будаўніцтва, што на 
чыноўніцка-бюракратычнай 
мове гучыць нават і прываб-
на: “Урад аптымізаваў фінан-
саванне асобных дзяржпраг-
рам”. (Сутычку сп. Мясніковіча 
з сп. Лукашэнкам на тэму “ап-
тымізацыі” назірала ўся краіна 
па БТ.)

Але будаўнікам круглянс-
кага ПМК-246, якія сумленна 
зрабілі сваю работу і не атры-
малі за яе грошы, канстатацыя 
таго факта, што цяпер “будзе 
больш парадку”, палёгкі не 
прыносіць. Як і не супакойва-
юць іх словы Валерыя Іванова, 
змешчаныя ў газеце “Сельскае 
жыццё”: “Сітуацыя сёння сап-
раўды неадназначная, але і 
катастрофы няма. Гэта людзям 
і трэба правільна тлумачыць”.

Аднак падаецца, што як там 
“правільна” не тлумач сітуа-
цыю, людзі ўсё больш ясна 
бачаць сумныя вынікі 17-га-
довай “аптымізацыі” беларус-
кага жыцця пад кіраўніцтвам 
нашага выбітнага земляка.

віКТаР БаРыСаЎ

улады заяўляюць, што сацы-
яльна неабароненыя гра-
мадзяне маюць магчымасць 
набываць прадукты харча-
вання па больш нізкіх коштах, 
што дзяржава стрымлівае 
цэны на некаторыя прадукты, 
каб яны заставаліся агульна-
даступнымі. ці так гэта? 

ГоМЕЛьшчыНа
На Гомельшчыне мясцовыя 

крамы ніяк не палепшылі ўз-
ровень забеспячэння бедных 
больш таннымі прадуктамі. У 
харчовай краме гандлёвага 
дома «Рэчыцкі», якая належы-
ць гарадской управе гандлю, 
у панядзелак апоўдні ўжо не 
было ні таннага малака, ні мас-
ла, ні смятаны. Да прыкладу, 
літровы пакет малака тлустас-
ці 3,6% пакупнікам прапаноў-
валі за 5 тысяч 200 рублёў, 
масла сметанковае — ад 12 да 
19 тысяч за двухсотграмовы 

брусок.
Пакупнікі сталага ўзросту 

сцвярджаюць, што пакуль 
яшчэ не адчулі нейкіх змен у 
бок палёгкі з коштамі.

Спадарыня Валянціна: «Я 
гэтага не заўважыла. Вечарам 
наогул няма нічога таннага. 
Вось зараз далі тварог па 
1700, і ён ужо заканчваецца. 
Зайшла дрожджы купіць, гляд-
жу — таннае выставілі. Узяла 
тварог, малако 1,5-працэнтнае 
і 10-працэнтную смятану. Пад 
вечар усяго гэтага не будзе, а 
тут пашчасціла».

Кабета зазначае, што 
больш танныя нятлустыя 
малочныя прадукты. Але та-
кую прадукцыю разбіраюць 
імгненна. А так зніжак людзі ў 
крамах не бачаць.

Пенсіянерка Наталля: 
«Мала што гаворыць Лукашэн-

ка! Я нешта не заўважыла, каб 
кошты знізіліся. Ідзёш набыць 
курынае філе ці кумпячкі — 
ужо 50 тысяч атрымліваецца. 
200 тысяч узяў, пайшоў хоць 
у краму, хоць на рынак, і  пры-
ходзіш практычна з пустым 
пакетам».

БЕРаСцЕйшчыНа
Берасцейскі гарвыканкам 

вызначыў для абслугоўвання 
маламаёмных 27 гандлёвых 
прадпрыемстваў. Зніжка на 
прамысловыя тавары тут ад 
10 да 12%, на харчовыя — ад 3 
да 5%. Як правіла, зніжкі дзей-
нічаюць раніцай — ад адкрыц-
ця да 12 гадзіны.

Прадавец крамы № 10 кажа, 
што такія зніжкі тут практыку-
юцца ўжо больш як тыдзень: 
«Пры наяўнасці пенсіённага 
пасведчання робяцца зніжкі 

на тавары. І істотныя зніжкі 
выходзяць на штодзённыя 
прадукты».

Каля 12-й гадзіны боль-
шасць наведвальнікаў крамы 
«Арбіта» — пенсіянеры. Рас-
пытваю іх на выхадзе, ці зада-
волены зніжкамі.

Спадарыня: «Калі я бяру 
200 г каўбасы, то для мяне 
гэта малаадчувальна. Але ўсё 
роўна прыемна, вядома, што 
падумалі пра пенсіянераў».

Аднак далёка не ўсе пенсія-
неры засталіся задаволены.

Пенсіянерка: «Мука, на-
прыклад, у “Эканомным” каш-
туе 4900, а тут са зніжкамі — 
5300 ці 5400. Дык я кажу: якая 
гэта зніжка, калі там танней? 
Ну, бабулькі там ходзяць, неш-
та тармосяць усё. Ну, я не ве-
даю, за сто рублёў…».

Радыё СваБода

зніжКі – не панацэя

“апТыМізаВанае” будаўніцТВа

Зараз  у  будоўляў  незайдросны  лёс

падпіска на газету “Тут і цяпер” - бяСплаТная

дакумент, копію якога апублікаваў 
на сваёй жж-старонцы карысталь-
нік skif.by, зыходзіць ад старшыні 
пухавіцкага райвыканкама. як і ў 
нядаўна апублікаваным дакумен-
це з ваўкавыскага райвыканама, 
гаворка ідзе пра падпіску на «вы-
данні, што кантралююцца».

«Да 15 снежня 2011 года праводзіцца 
падпісная кампанія на першае паўгоддзе 
2012 года на асноўныя перыядычныя 
выданні Рэспублікі Беларусь, што кан-
тралююцца», — гаворыцца ў пасланні, 
якое адрасуе «кіраўніку прадпрыемства, 
арганізацыі» старшыня райвыканкама 

Ф.Караленя.
«У мэтах забеспячэння ідэалагічнай 

работы сярод работнікаў працоўных 
калектываў Пухавіцкага раёна і з улікам 
палітычнай важнасці падпісной кампаніі 
патрабую ўзяць пад асабісты кантроль 
(падкрэслена ў тэксце. — заўв. БАЖ) 
дадзенае пытанне і выканаць даведзены 
план падпіскі на кантралюемыя друкава-
ныя выданні “Советская Белоруссия” — 
2, “Рэспубліка” — 1, “Пухавіцкія навіны” 
— 1, часопіс “Планета” (падпісны індэкс 
— 01406), “Навіны тыдня”, “Беларуская 
думка” (падпісны індэкс — 749382)», — 

піша старшыня райвыканкама.
«Кіраўніку прадпрыемства» варта так-

сама паклапаціцца пра асабістую падпіс-
ку на прадпрыемстве, «звярнуўшы сваю 
ўвагу на кантралюемую рэспубліканскую 
газету “Советская Белоруссия”, абласную 
газету “Мінская праўда”, раённую газету 
“Пухавіцкія навіны”.

Пра выкананне прадпісання трэба 
пісьмова паведаміць у аддзел ідэалагіч-
най работы райвыканкама да 19 снежня 
2011 года.

Нагадаем, што нядаўна да журналістаў 
трапіла копія аналагічнага ліста з Ваўка-
выскага райвыканкама з прадпісаннем зя-

бяспечыць падпіску на шэраг дзяржаўных 
выданняў на 1 квартал 2012 года. Сярод 
«кантралюемых» фігуравалі “Советская 
Белоруссия”, “Рэспубліка”, “7 дней”, “Грод-
зенская праўда”, “Наш час”, “Звязда”, “На-
родная газета”, “Белорусская нива”, “Зна-
мя Юности” і часопіс “Планета”.

«Гэта паказвае стаўленне дзяржавы 
да свайго Асноўнага закона, артыкул 
13 якога “надае ўсім роўныя правы для 
ажыццяўлення гаспадарчай і іншай дзей-
насці, акрамя забароненах законам, і 
гарантуе… роўныя ўмовы для развіцця 
ўсіх форм уласнасці”. Але справа нават не 
ў тым, што шэраг выданняў атрымлівае 
дзяржаўныя датацыі і адміністрацыйныя 
прэферэнцыі, а ў самім факце існавання 
дзяржаўных СМІ ў краіне», — пракамен-
таваў сітуацыю намеснік старшыні БАЖ, 
юрыст Андрэй Бастунец.

пРЭС-СЛУжБа Га «Баж»

ноВае СВедчанне  
прыМуСоВай падпіСКі

Сярод «кантралюемых» фігуравалі 
“Советская Белоруссия”, 
“рэспубліка”, “7 дней”, 

“гродзенская праўда”, “наш час”, 
“звязда”, “народная газета”, 
“Белорусская нива”, “знамя 
юности” і часопіс “планета”.

Кіраўнікі Пухавіцкага раёна адзначылі-
ся  па  поўнай


